
hwɨ a la hms distritación electoral hu kyu México. 

Hu kyu México lagɨn shu smɨn kyan s’ɨn kwés voto en tsoh nyuns kan ta hó hu kyus. 

I hm hnan’ ilá lhɇ lɨ pi  kyu hu kyan lɨ ma kyen pi kyu, tsoh kyan pen kónla hnean, i chas 
tsoh he  hɇs xi hwas i ‘a xi hm ta kyu takón hu kyun hnan kyan chas ure lagɨ en tsó thía y 
tyun diputados kyan senadores mh xi ‘a ta kón hu kyan hnan’. I tyun diputados kyan 
senadores. Tsoh chas he hɇs xi cha he  kwés he a xi hm ta kyu takón hu kyun hnan’, E 
ma ‘ne mi ‘nas diputado tsoh ne kwé ‘ne hó kyu hu hwɨ Congreso de la Unión 

 
Hu kyu México ‘na ngan en tsoh nyun kan ta,  lagɨn shu smɨn kyan s’ɨn kwés voto kyu y 
kune kyen lagɨ voto. Hon le’  hms re voto kyu diputado nya chas makón loh  lagɨn shu nya 
hms kune lagɨns tsoh tyan ‘we. hon ‘ne, ma han diputado  kwé ‘ne kyu kón loh tsoh  mɇnh 
te ti kune numero tsoh ka thían hu kyun hnan’. Tsoh thían México. ‘we ilá hman distritos 
electorales, hon hwa kune ti lagɨ, ki nyan tyan  mɇnh te ti kune numero shu. 

 
Xi ixtón ‘we hm ta kyu ta kón hu kyun hnan’ i ixtón 300 distrito ta kón México, i ma kón 
‘nans ngan diputado federal. Xi ixtón ‘we hm ta kyu ma kón hu pi kyun hnan’ i ixtón han 
diputados tyan ma kón hu pi kyun hnan’ ‘nan tsoh nyan lɇ’ kune lagɨn  ma kón distrito 
electoral. 

 
En ‘ies kón distrito electoral 

Kón distrito electoral lɨh kón tsó ‘we ilɇn chas ma kune lagɨn shu hon lɇ’ tyans sten kure 
kyu kón hu pi o hu pa,  hon lɇ’ ‘nans lagɨn diputados   kyu ma kón hu kyus hon lɇ’ ma han 
diputado kwé ‘ne  kune ti shu tyun ‘we. 
¿En ‘ies kón distritación electoral? 

Ta hm Instituto Nacional Electoral (INE),  hon lɇ’ ‘ɨes o chas kure ‘we kyu distritos 

electorales hon lɇ’ ñin a ñe nyun ma kyen hu en tyun nyan 

¿Né lɇ’ chi? 

Hon lɇ’ chi chan shu para mi ma kón dristrito electoral, hon lɇ’ hms representativa política 
hon lɇ’ tyan re lagɨ ‘we,  hon lɇ’ ñin ma kyen han kyen kune voto. 

¿En ta nyan kón distritación electoral? 

Nya hm distritación ki thɇ lagɨron al kón ti shu tyu ma kón hu. Hwɨ tsoh lhían,  hwɨns hun i 
hwɨn sten thɇ i kwa, hon lɇ’ ate kune tyun sten kón hó tyun sten hwɨn y kón hó tyun sten 
pi hu kyu distrito electorales. Hon nyan hes i hms lagɨron kune tsoh tyan ma kón distrito 
electoral. 

 
¿En hwɨ nyan lɇ’ ñin hon hms kón distrito? 

Nya te hms lamné kón  dibujo ala nyun distrito electorales makón ‘loh  lagɨn shu nya hms 

kune lagɨns, tɨne kyu distrito nyan i takón hu tɨn hms lagɨ hm xi kyus,  nya mehnte lɨ kón 

rtsó i nyan thía lagɨ mate nyus chus kure i thía lagɨ en nyus y nyan tyans lagɨns tsoh kune 

he kyus hon le’ ins mate hm tsoh voto kyu tsho kan ta.  

                                       

¿Lɇ’ hms y ala hms? 

Mi 2016 kyan 2017 INE  hms ta i hm distritación a nivel federal kyan distritación hu pi kyu 
lagɨ hu Baja California Sur, Campeche, Colima, Chiapas, Ciudad de México, Guanajuato, 
Guerrero, Jalisco, México, Michoacán, Morelos, Nuevo León, Querétaro, San Luis Potosí, 
Sonora, Tabasco kyan Yucatán 

 
Ma kón hu hwas chas he chan klo lagɨn tsoh tyun kón hu, tsó INE hwa ala hms ta kyu 

distrito electoral tɨkón tsoh lɇ’ he kyu kyan tso kyan ta ‘nes hu pa pi, diputados  i lagɨn tsoh 

kyan ta kyan lagɨn tsoh la tsoh.  

Mate hms ta kyu distritación hó ‘we y tyun tsoh lɇ’ he kyus, INE ngan lagɨ hu i lɇ’ he kyu 
hon lɇ’ ñins  ala hms a la chas distrito electoral, hon lɇ’ ñins ñe tɨ i hms lagɨ xi nyan kyus.  

¿En tsoh ‘in? 

I styan sten y chas he i thɇs tsoh chas  he kyan  lagɨn tsoh kyan ta tyun lagɨ hu pi hu pa 

lagɨn diputados  i lagɨn tsoh shu lɇ’ he kyu kyan ta kyan lagɨn tsoh la tsoh. 

Hon lɇ’ hms re ta ngɇn hwas lagɨn hu lɇ’ he kyu, INE nyan hm ta utsa kyan Instituto 
Nacional de Lenguas Indígenas (INALI), así como de la Comisión Nacional para el 
Desarrollo de los Pueblos Indígenas (CDI). 

¿En tsoh ‘in mate ngɇns? 

lagɨn shu tyun hu pi tyun hu pa tsoh lɇ’ he kyu hwɨ ‘ne tsoh tyan ta. 

¡Ngɇn nhon le’ ñin! nowa ka ‘in  hnan’lagɨn  México le’ pa, ¡ña ‘nu! 

 

 


